
Shri Jagadamba Stuti

ஶ்ரீஜக³த³ம்பா³ஸ்துதி:

ௐ நம:ஶ்ரீஜக³த³ம்பா³யை ।
ௐ விஶ்வேஶ்வரீ நிகி²லதே³வ மஹர்ஷிபூஜ்யா

ஸிம்ஹாஸநா த்ரிநயநா பு⁴ஜகோ³பவீதா ।
ஶங்கா²ம்பு³ஜாஸ்யऽம்ரு’தகும்ப⁴க பஞ்சஶாகா²
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 1॥

ஜந்மாடவீ ப்ரத³ஹநே த³வ-வஹ்நி-பூ⁴தா
தத்பாத³ பங்கஜரஜோக³த சேதஸாம் யா ।

ஶ்ரேயோவதாம் ஸுக்ரு’திநாம் ப⁴வபாஶபே⁴த்ரீ
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 2॥

தே³வ்யா யயா த³நுஜராக்ஷஸது³ஷ்ட-சேதோ
ந்யக்³பா⁴விதம் சரணநூபுரஶிஞ்ஜிதேந ।

இந்த்³ராதி³தே³வ ஹ்ரு’த³யம் ப்ரவிகாஸயந்தீ
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 3॥

து:³கா²ர்ணவே ஹி பதிதம் ஶரணாக³தம் யா
சோத்³த்⁴ரு’ த்ய ஸா நயதி தா⁴ம பரம் த³யாப்³தி: ⁴ ।

விஷ்ணுக³ஜேந்த்³ரமிவ பீ⁴தப⁴யாபஹர்த்ரீ
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 4॥

யஸ்யா விசித்ரமகி²லம் ஹி ஜக³த்ப்ரபஞ்சம்
குக்ஷோ விலீநமபி ஸ்ரு’ஷ்டிவிஸ்ரு’ஷ்டிரூபாத் ।

ஆவிர்ப⁴வத்யவிரதம் சித³சித்ஸ்வபா⁴வம்
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 5॥

யத்பாத³ பம்ங்கஜரஜ: கணஜ ப்ரஸாதா³த்
யோகீ³ஶ்வரைர்விக³த கல்மஷமாநஸைஸ்தத் ।

ப்ராப்த பத³ம் ஜநிவிநாஶஹரம் பரம் ஸா
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 6॥

யத்பாத³பங்கஜ ரஜாம்ஸி மநோமலாநி
ஸம்மார்ஜயந்தி ஶிவவிஷ்ணு விரிஞ்சிதே³வை: ।

ம்ரு’க்³யாந்யऽபஶ்சிமதநோ: ப்ரணுதாநி மாதா
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 7॥

யத்பாத³ சிந்தந தி³வாகர ரஶ்மிமாலா
சாந்தர்ப³ஹிஶ்கரணவர்க³ஸரோஜஷண்ட³ம் ।

ஜ்ஞாநோத³யே ஸதி விகாஸ்ய தமோபஹர்த்ரீ
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 8॥

யத³ த³ர்ஶநாம்ரு’தநதீ³ மஹதோ³க⁴யுக்தா
ஸம்ப்லாவயத்யகி²ல பே⁴த³கு³ஹாஸ்வऽநந்தா ।

த்ரு’ஷ்ணாஹரா ஸுக்ரு’திநாம் ப⁴வதாபஹர்த்ரீ
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 9॥

ஹம்ஸஸ்தி²தா ஸகலஶப்³த³மயீ ப⁴வாநீ
வாக்³வாதி³நீ ஹ்ரு’த³ய புஷ்கர சாரிணீயா ।

ஹம்ஸீவ ஹம்ஸரஜநீஶ்வர வஹ்நிநேத்ரா
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 10॥

யா ஸோமஸூர்யவபுஷா ஸததம் ஸரந்தீ
மூலாஶ்ரயாத்தடி³தி³வாऽऽவித⁴ரந்த்⁴ரமீட⁴யா ।

மத்⁴யஸ்தி²தா ஸகலநாடி³ஸமூஹ பூர்ணா
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 11॥

சைதந்யபூரித ஸமஸ்த ஜக³த்³-விசித்ரா
மாத்ரு’ப்ரமேய பரிமாணாதயா சகாஸ்தி ।

யா பூர்ணவ்ரு’த்யஹமிதி ஸ்வபதா³தி⁴ரூடா⁴
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 12॥

யா சித்க்ரமாக்ரமதயா ப்ரவிபா⁴திநித்யா
ஸ்வாதந்த்ர்யஶ க்திரமலா க³தபே⁴த³பா⁴வா ।

ஸ்வாத்மஸ்வரூப ஸுவிமர்ஶபரை:ஸுக³ம்யா
ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 13॥

யா க்ரு’த்யபஞ்சக நிபா⁴லந லாலஸைஸ்தை:

ஸந்த்³ரு’ஶ்யதே நிகி²லவேத்³யக³தாபி ஶஶ்வத் ।
ஸாந்தர்த்⁴ரு’தா பரப்ரமாத்ரு’பத³ம் விஶந்தீ

ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 14॥
யாநுத்தராத்மநி பதே³ பரமாऽம்ரு’தாப்³தௌ⁴

ஸ்வாதந்த்ர்யஶக்திலஹரீவ ப³ஹி:ஸரந்தீ ।
ஸம்லீயதே வரஸத:ஸ்வபதே³ஸபா⁴வா

ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 15॥
மேரோ:ஸதை³வ ஹி த³ரீஷுவிசித்ரவாக்³பி: ⁴

கா³யந்தி யாம் ப⁴க³வதீ பரிவாதி³நீபி: ⁴ ।
வித்³யாத⁴ரா ஹி புலகாங்கித விக்³ரஹா:ஸா

ராஜ்ஞீ ஸதா³ ப⁴க³வதீ ப⁴வது ப்ரஸந்நா ॥ 16॥
ராஜ்ஞீம் ஸதா³ ப⁴க³வதீம் மநஸா ஸ்மராமி

ராஜ்ஞீம் ஸதா³ ப⁴க³வதீம் வசஸா க்³ரு’ணாமி ।
ராஜ்ஞீம் ஸதா³ ப⁴க³வதீம் ஶிரஸா நமாமி

ராஜ்ஞீம் ஸதா³ ப⁴க³வதீம் ஶரணம் ப்ரத³த்³யே ॥ 17॥
ராஜ்ஞ்யா:ஸ்தோத்ரமிந்த³ புண்யம் ய: படே²த்³ப⁴க்திமாந்நர:
நித்யம் தே³வ்யா: ப்ரஸாதே³ந ஶிவஸாயுஜ்யமாப்நுயாத் ॥ 18॥

ஶ்ரீஜக³த³ம்பா³ஸ்துதீ-ராஜாநக-வித்³யாத⁴ர-விரசிதா
ஶுப⁴தா³ போ³பூ⁴யாத் இதி ஶிவம் ॥
ஜய தே³ஹாத்³ரிகுஞ்ஜாந்தர்நிகூஜஞ்ஜீவ ஜீவக ।
ஜய ஸந்மாநஸவ்யோமவிலாஸிவர ஸாரஸ ॥

